
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON  

OPĆINSKI SUD U TEŠNJU  

Broj: 39 0 K 079977 26 K 

Dana: 09.07.2026. godine 

 

U IME FEDERACIJE BIH! 

 

 

 Općinski sud u Tešnju, sudija Bekrić Hidajeta, uz sudjelovanje zapisničara Šabanović 

Alise, u krivičnom predmetu optuženog O. N., zbog krivičnog djela iz člana 52. stav 1. tačka b) 

Zakona o nabavci, držanju i nošenju oružja i municije ZE-DO Kantona, povodom optužnice 

Kantonalnog tužilaštva Zenica broj  T04 0 KT 0067434 26 od 28.01.2026. godine, nakon održanog 

pretresa za izricanje krivičnopravne sankcije, u prisutnosti tužitelja Kantonalnog tužilaštva ZE-

DO kantona  Baždalić Rasme i optuženog, dana  09.07.2026. godine donio je sljedeću: 

 

P R E S U D U 

 

 OPTUŽENI O. N., sin S., rođen …, godine u T., gdje je i nastanjen u ulici K. broj 19, 

općina T., pismen sa završenih osam razreda osnovne škole, bez zanimanja, nezaposlen, 

neoženjen, vojsku nije služio, lošeg imovnog stanja, po narodnosti Bošnjak, državljanin BiH, 

JMBG: …, osuđivan, 

 

 

KRIV JE 

 

Što je, 

 

Dana 25.09.2025.godine u kući u kojoj živi u mjestu K. broj 19, T., suprotno odredbama 

člana 6.a) kategorija b). Zakona o nabavljanju, držanju i nošenju oružja i municije („Sl. Novine 

Zeničko-dobojskog kantona“ br 9/2023), držao municiju bez odobrenja nadležnog policijskog 

organa i to 29 (dvadesedevet) komada metaka kalibra 9X17mm, jedan metak kalibra 9X19 mm, 1 

(jedan) metak kalibra6,35X16 mm, 8 (osam) metaka  kalibra7,62X25 mm, iako je znao da je za 

držanje municije potrebno odobrenje nadležnog organa, a koja municija je pronađena prilikom 

pretresa kuće pomoćnih objekata i dvorišta po naredbi Općinskog suda u Tešnju broj: 39 0 K  

078645 25 Kpp od 22.09.2025  godine,  

 

Dakle, držao municiju za čije držanje je potrebno odobrenje nadležnog organa, 

 

čime je počinio  krivično djelo iz člana 52. stav 1. tačka b. Zakona o nabavci, držanju i 

nošenju oružja i municije (sl.novine ZDK broj 19 od 31.12.2009.godine), pa se na osnovu istih 

zakonskih odredaba, te odredaba člana 43. I 49.  Krivičnog zakona Federacije Bosne i Hercegovine  

OSUĐUJE 

na kaznu zatvora u trajanju od 30 dana 

 

U smislu odredaba člana 78. Krivičnog zakona FBiH i člana 52. stav 2. ZONDINOM ZDK 

optuženom se izriče mjera sigurnosti oduzimanja predmeta i privremeno oduzeti 29 metaka kalibra 

9x17 mm, jedan metak kalibra 9x19 mm, jedan metak kalibra 6,35x16 mm, 8 metaka kalibra 

7,62x25 mm trajno se oduzimaju i imaju uništiti.  

 

 Optuženi se oslobađa plaćanja troškova krivičnog postupka i isti padaju na teret budžetskih 

sredstava suda.  

 

O b r a z l o ž e nj e 

 

 Kantonalno tužilaštvo ZE-DO kantona Zenica optužnicom T04 0 KT 0067434 26 od 

28.01.2026. godine optužilo je O. N. zbog krivičnog djela  iz člana 52. stav 1. tačka b) Zakona o 

nabavci, držanju i nošenju oružja i municije ZDK počinjenog na način, vrijeme i mjesto kako je to 

pobliže opisano u optužnici, temeljeći optužbu na dokazima koji su predloženi u optužnici. 

 

 Sudija za prethodno saslušanje ovog suda potvrdio je navedenu optužnicu dana 02.02.2026. 

godine. 

 

 Na ročištu za izjašnjenje o krivnji optuženi, nakon što je u smislu odredaba člana 13. ZKP-

a, poučen o svojim pravima, izjavio je da je izvršio radnje na način i vrijeme kako je to opisano u 

dispozitivu ove optužnice, da je izvršio predmetno krivično djelo i da priznaje krivnju.  

 

 Nakon razmatranja izjave o priznanju krivnje uvjerenje suda je da je do priznanja krivnje 

došlo dobrovoljno, sa razumijevanjem da je optuženi svjestan svih posljedica i obaveza koje 

proističu iz priznanja krivnje te da postoji dovoljno dokaza o krivnji optuženog, pa je sud i 

prihvatio izjavu o priznanju krivnje. 

 

Sud je izvršio uvid u materijalne dokaze prikupljene tokom istrage, i to: Naredba Općinskog suda 

Tešanj broj: 39 0 K 078645 25 Kpp od 22.09.2025. godine, Potvrda o privremenom oduzimanju 

predmeta na ime O. N. PU I Zenica broj: 08-02-08/4-291/25 od 25.09.2025. godine, Zapisnik o 

pretresu stana i drugih prostorija na ime O. N. PU I Zenica broj: 08-02-08/4-67/25 od 25.09.2025. 

godine, Izvještaj o predmetima dostavljenim u Službu za čuvanje od 25.09.2025. godine, Izvještaj 

o privremenoj predaji predmeta od 25.09.2025. godine, Naredba Općinskog suda u Tešnju broj: 

39 0 K 078645 25 Kpp 2 od 25.09.2025. godine, Odobrenje KT ZDK broj T04 0 KT 0067434 26 

od 25.09.2025. godine, Zapisnik o otvaranju i pregledu privremeno oduzetih predmeta i 

dokumentacije broj: 08-02-08/4-291-1/25 od 25.09.2025. godine, Zapisnik o lišenju slobode na 

ime O. N. od 25.09.2025. godine, Zapisnik o predaji osobe lišene slobode od 25.09.2025. godine,  

Potvrda o prijemu osobe lišene slobode od 25.09.2025. godine Zapisnik o izvršenoj radnji 

privremenog oduzimanja predmeta PU I Zenica broj 08-02-08/4-259/25 od 03.09.2025. godine,  

Naredba za balističko vještačenje broj T04 0 KT 0064184 26 od 02.10.2025. godine, Nalaz 

balističkog vještačenja broj 08-02-03/7-03-2-5061-48-1/25 od 06.11.2025. godine, Izvod iz 

kaznene evidencije PS Tešanj broj 08-02-11/1-03-10-11/25 od 01.10.2025. godine za 

osumnjičenog O. N., Zapisnici o ispitivanju osumnjičenog O. N. PS Tešanj broj 08-02-11/1-17-

880/25 od 25.09.2025. godine,pa je sud cijeneći izvedene dokaze pojedinačno i u njihovoj 

međusobnoj vezi utvrdio da je optuženi počinio radnje opisane u dispozitivu ove presude, odnosno 

da je držao municiju bez odobrenja nadležnog policijskog organa a za čije držanje municije 

potrebno odobrenje nadležnog organa. 

 

 Naime, provedeni materijalni dokazi a posebno zapisnik o pretresu stana i pomoćnih 

objekata koji je realizovan po naredbi ovog suda  broj 39 0 K 078645 25 Kpp od 22.09.2025. 

godine i potvrde o privremenom oduzimanju predmeta u kojoj je precizirano da je pronađeno kod 

optuženog 29 (dvadesedevet) komada metaka kalibra 9X17mm, jedan metak kalibra 9X19 mm, 1 

(jedan) metak kalibra6,35X16 mm, 8 (osam) metaka  kalibra7,62X25 mm, te nalaz balističkog 

vještačenja iz kojeg je utvrđeno da 39 metaka koji su pronađeni prilikom pretresa predstavljaju 

bojevu municiju navedenih kalibara  namijenjena za poluautomatske pištolje, neke revolvere 

kalibra 9 mm i neke vrste automata istog kalibra, potvrđuju priznanje optuženog. 

 

 Članom 6. a) Zakona o nabavljanju, držanju i nošenju oružja i municije ( ZONDINOM) 

ZDK izvršena je kategorizacija oružja, a članom 6. b) oružje razvrstano po ograničenjima, pa u 

smislu člana 6. a) kategorije B ZONDINOM ZDK municija koja je oduzeta od optuženog je 

municija čije je držanje dozvoljeno građanima ali uz prethodno odobrenje  od nadležne policijske 

stanice.  

 

 Znači, optuženi je nabavio i držao municiju za čije posjedovanje je građanima neophodno 

odobrenje nadležnog organa pa budući da optuženi takvo odobrenje nije posjedovao, njegovo 

postupanje je protivpravno. 

 

 Krivično djelo iz člana 52. ZONDINOM ZDK čini ko bez odobrenja nabavi i drži vatreno 

oružje, dijelove za vatreno oružje ili municiju kada je za nabavljanje tog oružja, dijelova za oružje 

i municiju potrebno odobrenje, pa kako je optuženi nabavio i držao municiju bez odobrenja 

nadležnog organa čije je nabavljanje i držanje dozvoljeno samo uz odobrenje nadležng organa, a 

kako je to i propisano ZONDINOM ZDK , te bio svjestan svog djela i htio njegovo izvršenje, a ne 

postoje okolnosti koje isključuju njegovu odgovornost, to je sud optuženog i proglasio krivim i 

osudio kao u izreci ove presude.  

 

 Prilikom odlučivanja o vrsti i visini krivično pravne sankcije, sud je cijenio na strani 

optuženog sve okolnosti koje su od značaja za odmjeravanje kazne. Od olakšavajućih okolnosti 

sud je našao da optuženi priznaje izvršenje djela koje mu se stavlja na teret, da je mlad, da pokazuje 

iskreno kajanje, količinu  pronađene municije, a od otežavajućih okolnosti da je osuđivan više 

puta, i to uvjetnim osudama i na kaznu zatvora pa je optuženog i osudio na kaznu zatvora u trajanju 

od 30 dana, jer je uvjerenje suda da se svrha kažnjavanja može postići samo bezuvjetnom kaznom 

zatvora jer se radi o povratniku u vršenju krivičih djela. 

 

U smislu odredaba člana 78. KZ F BiH i 239. stav 4. KZ FBiH i 52. stav 2. ZONDINOM 

ZDK, sud je izrekao mjeru sigurnosti oduzimanja  29 (dvadesedevet) komada metaka kalibra 

9X17mm, jedan metak kalibra 9X19 mm, 1 (jedan) metak kalibra6,35X16 mm, 8 (osam) metaka  

kalibra7,62X25 mm, te se isti imaju uništiti.  

               U smislu odredaba člana 202. stav 4. ZKP-a sud je optuženog oslobodio od plaćanja 

troškova postupka jer se isti nalazi na izdržavanju kaznhe zatvora . 

 Na osnovu svega navedenog odlučeno je kao u izreci ove presude.  

 

 

PRAVNA POUKA:                                                                              SUDIJA 

Protiv ove presude dozvoljena je žalba                                            Bekrić Hidajeta 

Kantonalnom sudu u Zenici u roku  

od 15 dana od dana prijema presude. 

 

 

  

 


